
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৪২
দারােগার দপ্তর, ৭৯ম সংখ্যা।



সহিত সেই বাজারে সাক্ষাৎ করে। সেই সময় তাহাদিগের প্রাপ্য পারিতোষিকের টাকা তাহাদিগকে প্রদান করিব। উহারা আমার কথায় বিশ্বাস করিয়া সেই স্থান হইতে প্রস্থান করিল। আমিও সেই স্থান হইতে বালক, অলঙ্কার প্রভৃতি লইয়া বাজারে গিয়া উপস্থিত হইলাম। বাজারে পৌঁহুছিয়া সেই বালকের পিতা সেই বড় মানুষটীকে তথায় আনিবার নিমিত্ত দ্রুতগতি একটী লোক পাঠাইয়া দিলাম।

 পরদিবস অতি প্রত্যুষেই বালকের পিতা লোজনের সহিত তথায় আসিয়া উপস্থিত হইলেন, এবং বালকটীকে দেখিয়াই ক্রন্দন করিয়া ফেলিলেন। পূর্ব্ব-কথিত স্ত্রীলোকদ্বয়কে আমি যে পারিতোষিক প্রদান করিতে স্বীকার করিয়াছিলাম, তাহা তাঁহার নিকট বলিবামাত্র তিনি সেই টাকা আমার হস্তে প্রদান করিলেন। পূর্ব্বদিনের কথা ও বৈকালে সেই স্ত্রীলোকদ্বয় আগমন করিলে, আমি সেই অর্থ তাহাদিগকে প্রদান করিলাম। বালকের পিতা উভয়কে আরও পঞ্চাশ টাকা প্রদান করিলেন, এবং যে স্ত্রীলোকটীর নিকট হইতে বালকটী ও গহনাগুলি পাওয়া গিয়াছিল, তাহার পারিতোষিক স্বরূপ তিনি দুইশত টাকা আমার হস্তে প্রদান করিলেন। কিন্তু আমি কহিলাম, এই স্ত্রীলোকটী যে অপরাধ করিয়াছে, তাহার নিমিত্ত ইহার দণ্ড হইবে, কি ইহাকে পারিতোষিক প্রদান করা যাইবে? উত্তরে তিনি কহিলেন, “ও যে অপরাধ করিয়াছে, আইনে তাহার দণ্ড থাকিলে, উহার দণ্ড হওয়া উচিত; কিন্তু আমার পুত্রটীকে যে জীবিত অবস্থায় রাখিয়া এ পর্য্যন্ত উহাকে খাওয়াইয়াছে, পরাইয়াছে, তাহার নিমিত্ত উহাকে দুইশত টাকা পারিতোষিক প্রদান করিতেছি।”

